
Для зваротнай сувязі пішыце нам на 
b u s l a n k a . e d u @ g m a i l . c o m

ці ў сацсетках

Травень 2025
№9

Buślanka

У травеньскім нумары чытайце:

Анлайн-часопіс

Ідэя: Юлія Б. 
Дызайн і вёрстка: Вольга К. 
Рэдактары: Юлія Б. і Вольга К.

Падзея месяца
Лексычная старонка
Ад настаўнікаў
Верш ад чытача
Міжнародны дзень абароны дзяцей
Асоба месяца 
Дзеці раяць
Дзе жыве Беларусь
Навіны ў беларускіх школах
Бусьлянка рэкамэндуе                                         
Гутарка з ...                                
Напрыканцы                      

Травень — гэта час, калі вясна разьвітваецца з
намі апошнімі школьнымі днямі, а лета ўжо
грукае ў дзьверы з водарам прыгодаў. У гэтым
нумары мы запрашаем вас у падарожжа: лета,
сонечка, адпачынак, сябры! Разам узгадаем,
чаму важна ведаць і шанаваць свае правы —
асабліва 1 чэрвеня, у Дзень абароны дзяцей.
Няхай кожны дзень гэтых цудоўных месяцаў
дорыць радасьць, волю й новыя адкрыцьці!

Вашыя Юля і Воля



юр’я

падзея месяца

КАЛІ ПАЧЫНАЕЦЦА
САПРАЎДНАЯ ВЯСНА НА

ВЁСЦЫ? КАЛІ ЦЬВІТУЦЬ
КВЕТКІ ЦІ СЬВЕЦІЦЬ
СОНЦА? ДЛЯ НАШЫХ

БАБУЛЬ І ДЗЯДУЛЬ ВЯСНА
ПА-САПРАЎДНАМУ

ПАЧЫНАЛАСЯ Ў ЮР’ЕЎ
ДЗЕНЬ — СТАРАЖЫТНАЕ

СЬВЯТА, ЯКОЕ
АДЗНАЧАЮЦЬ 6 ТРАЎНЯ. У

ГЭТЫ ДЗЕНЬ ЛЮДЗІ
ВЫГАНЯЛІ СКАЦІНУ З

ХЛЯВОЎ НА ПЕРШЫ ВЫПАС
— НА ЗЯЛЁНУЮ ТРАВУ.

ЮР’Я — НЯ ТОЛЬКІ ПРА КАРОЎ І КОЗ. ГЭТА СЬВЯТА ЗЯМЛІ, ПРАЦЫ Й НАДЗЕІ. ЛЮДЗІ
ВЕРЫЛІ, ШТО ЮРЫЙ — АПЯКУН ПАЛЁЎ І ЖЫВЁЛЫ. ЯМУ МАЛІЛІСЯ, КАБ ДОБРА

ЎРАДЗІЛІ ПАЛЕТКІ Й КАБ СКАЦІНА БЫЛА ЗДАРОВАЯ. ДЗЯЎЧАТЫ ПЕЛІ ВЯСНОВЫЯ
ПЕСЬНІ, ВАДЗІЛІ КАРАГОДЫ, А ГАСПАДАРЫ ВАРЫЛІ “ЮР’ЕВУ КАШУ” — АСАБЛІВУЮ

СТРАВУ ДЛЯ ЎСЁЙ СЯМ’І Й НАВАТ ДЛЯ ХАТНІХ ЖЫВЁЛАЎ.

У ГЭТЫ ДЗЕНЬ ДЗЯЦЕЙ ЧАСТА ВЫПУСКАЛІ РАЗАМ З ДАРОСЛЫМІ НА ПАШУ, КАБ ЯНЫ
ДАПАМАГАЛІ Й НАВУЧАЛІСЯ. ЯНЫ ЎПРЫГОЖВАЛІ КАРОВАК КВЕТКАМІ, РАБІЛІ ВЯНКІ Й
БЕГАЛІ БАСАНОЖ ПА ТРАВЕ. ГЭТА БЫЛО Й ВЕСЕЛА, І ВАЖНА: ЮР’Е ЛІЧЫЛАСЯ МАГУТНЫМ

ДНЁМ, КАЛІ КОЖНАЕ СЛОВА Й ЖАДАНЬНЕ МОЖА СПРАЎДЗІЦЦА.

СЬВЯТА ЮР’Я — ГЭТА ПРЫГОЖАЯ ЧАСТКА БЕЛАРУСКАЙ КУЛЬТУРЫ. МЫ МОЖАМ ЯГО
АДЗНАЧЫЦЬ, ГУЛЯЮЧЫ НА ПРЫРОДЗЕ, СЬПЯВАЮЧЫ ПЕСЬНІ ЦІ ПРОСТА З ПАВАГАЙ І

ЛЮБОЎЮ СТАВІЦЦА ДА ЗЯМЛІ, ЯКАЯ КОРМІЦЬ НАС.

Юр'я.
Беларускія

веснавыя песні

Хобі
знаёмімся зь biełaruskaj łacinkaj

Катаньне на ровары /

самакаце

Katańnie na rovary /

samakacie

Гульні зь мячом (футбол,

валейбол, фрызьбі)

Hulni ź miačom (futboł,

valejboł, fryźbi)

Паходы й пікнікі зь сям’ёй

Pachody j pikniki ź siamjoj

Назіраньне за птушкамі

nazirańnie za ptuškami

Садоўніцтва 

Sadoŭnictva 

Гульні з вадзянымі пісталетамі /

воднымі шарамі

Hulni z vadzianymi pistaletami /

vodnymi šarami

Пясочныя замкі на пляжы

Piasočnyja zamki na plažy

Маляваньне крэйдамі

на асфальце

Malavańnie krejdami

na asfalcie

Хобі
знаёмімся зь biełaruskaj łacinkaj

Маляваньне 

Malavańnie Лепка з гліны ці

пластыліну

Lepka z hliny ci

płastylinu

Стварэньне вырабаў з

прыродных матэрыялаў

Stvareńnie vyrabaŭ  z

pryrodnych materyjałaŭ
Фатаграфія –

дзіцячы фота-

дзёньнік лета

Fatahrafija –

dziciačy fota-

dziońnik leta

Стварэньне коміксаў

ці аповедаў

Stvareńnie komiksaŭ  ci

apoviedaŭ

Майстар-клясы

па арыгамі

Majstar-kłasy

pa aryhami
Назіраньне за зоркамі ўначы

Nazirańnie za zorkami ŭnačy
Падарожжы з бацькамі 

Padarožžy z baćkami

Хобі
знаёмімся зь biełaruskaj łacinkaj

Чытаньне кніг на

сьвежым паветры

Čytańnie knih na

śviežym pavietry

Міні-праекты:

экспэрымэнты,

дасьледаваньне

прыроды

Mini-prajekty:

eksperymenty,

daśledavańnie

pryrody

Стварэньне «часопісу лета»

— запіс, фота, уражаньні

Stvareńnie «časopisU leta» —

zapis, fota, uražańni

Летні лагер – гарадзкі ці

загарадны

Letni łahier – haradzki

ci zaharadny

Квэсты ў двары ці парку

Kvesty ŭ  dvary ci parku

Настольныя гульні на

тэрасе ці ў альтанцы

Nastolnyja hulni na

terasie ci ŭ  altancy



Летні адвент

ад настаўнікаў

Зьбяры

каменьчыкі і

знайдзі самы

прыгожы

зрабі

фотаздымак або

малюнак захаду

сонца

Зьбяры калекцыю

лісьця з розных

дрэў і зрабі

гербарый

Знайдзі 5 розных

відаў птушак і

даведайся, як

яны называюцца

Прачніся на

сьвітанку і

паназірай за

прыродай

Зрабі карціну з

прыродных

матэрыялаў:

лісьце, пялёсткі,

галіны

Вывучы назвы

кветак, якія

растуць у тваім

двары ці парку

знайдзі мурашнік і

паНазірай за

мурашамі

Паспрабуй ночыць

у намёце (у двары

або ў лесе)

Зрабі фота

воблака, што табе

спадабаецца

Паспрабуй новае

марозіва або

зрабі яго сам

правядзі

“паляваньне за

скарбамі” для

сяброў ці сям’і

Зладзь пікнік на

траве

Арганізуй

вадзяную бітву

Пагуляй басанож

па траве або

пяску

Прайдзіся

нязвыклай

сьцежкай або

маршрутам

Зрабі каляндар

прыроды з

малюнкамі або

нататкамі пра

кожны дзень

паўдзельнічай у

“безэкранным дні”

– без тэлефона й

тэлевізара

Напішы 5 рэчаў, за

якія ты ўдзячны/

ўдзячная

мінуламу

навучальнаму

году

Зрабі падарунак з

прыродных

матэрыялаў для

сябра ці сяброўкі

Падзяліся

ўспамінамі пра

самае цудоўнае

лета ў тваім

жыцьці

Напішы ліст сабе ў

будучыню

Падары ўсьмешку

або зрабі добрую

справу для

кагосьці, каго ты

любіш

Навучыся новай

гульні на двары

Арганізуй

сямейны вечар

пад зоркамі

Зрабі сумесны

кулінарны дзень –

прыгатуй лета на

талерцы

арганізуй

настольную

гульню на свежым

паветры

Зрабі “дрэва

сямейных летніх

успамінаў” –

выкарыстай фота

або малюнкі

Паспрабуй “маўклівы

шпацыр” у лесе або

парку – ідзі 10 хвілін

у поўнай цішыні,

слухай гукі і назірай

Зрабі мапу свайго

двара, саду ці парку,

пазнач цікавыя

расьліны, дрэвы,

мурашнікі ці месцы

для адпачынку

Перад вамі сьпіс з 30 заданьняў, якія дапамогуць дзецям ці ўсёй сям'і
даследаваць прыроду й захаваць прыемныя ўспаміны пра лета.

Заданьні можна выконваць у адвольным парадку :)



Пра лета
ад настаўнікаў

Дапоўні тэкст словамі ніжэй, каб атрымаўся рэцэпт лета:

Каб прыгатаваць цудоўнае лета, вазьмі поўную (1)______________ сонца,

шклянку цёплага (2)______________, трохі духмяных (3)______________.

Абавязкова дадай некалькі (4)______________ , лыжачку (5)______________ і

вялікі кацёл (6)______________. Усё добра зьмяшай і атрымай незабыўныя

(7)______________!

| сьмеху | ягад | прыгод | жменю | ўспаміны | ветрыку | сяброў |

Дапоўніце летнюю паштоўку пажаданьнямі
(напішыце на промнях цёплыя словы):



Пажаданьні ад вучняў 
ад настаўнікаў

Беларуская школа ў Варшаве. 3 кляса. Анляйн.

Instagram: @bel.szkola.wawa



Пажаданьні ад вучняў 

Знайдзі 6 словаў на тэму “Лета”:
1) _ _ _ _ _ ы _
2) _ о _ _ _
3) _ _ _ ж
4) _ я _ _ _
5) _ _ _ _ ч _ _ _ _
6) _ _ _ _

ад настаўнікаў

Беларуская школа ў Варшаве. 3 кляса. Анляйн.

Instagram: @bel.szkola.wawa

А
нлайн-гульня пра

летнія словы
:



ад настаўнікаў

Мае вынікі году

Апішы свой навучальны
год адным словам

Імя __________________ Кляса__________________

Назаві свой улюбёны

прадмет у гэтым годзе?

Якая тэма была самая
складаная ў гэтым годзе?

Які дзень быў найлепшым у гэтым годзе?
Чаму?

Якую найлепшую кнігу ты прачытаў/
прачытала ў гэтым годзе?

Пра які найцікавейшы факт ты даведаўся/
даведалася ў гэтым годзе?

Што б ты пажадаў/пажадала сабе ў
наступным навучальным годзе?



верш ад чытача

ЧЫТАЦЬ СУСВЕТ

Пакіну дом і ласку дабрабыту,
Шалёны рытм няспынных гарадоў,

Каб там, дзе неба ў колер антрацыту, 
Чытаць сусвет маўклівы між радкоў.

Мо каб згадаць, а, можа, каб забыцца
Даўно ссівелым ці нязнаным пачуццём... 

Каб піць нагбом праз край першакрыніцы, 
Развагі, думкі, сэнсы і жыццё.

І пакуль час цішком хвіліны крадзе, 
Ў ноч ідучы маўкліваю хадой... 

Шабурхне мятлікам — і ў той жа міг асядзе,
І да душы прытуліцца спакой.

11

@valacuzny_paet

https://www.instagram.com/valacuzny_paet/


1 чэрвеня ва ўсім сьвеце адзначаецца Міжнародны дзень абароны дзяцей. Гэта ня

проста сьвята з паветранымі шарыкамі й марозівам — гэта напамін пра тое, што кожнае

дзіця мае свае правы, і дарослыя павінны іх паважаць і абараняць.

Асноўны дакумэнт, які распавядае пра дзіцячыя правы, называецца “Канвэнцыя аб

правах дзіцяці”. Яна была прынятая Арганізацыяй Аб’яднаных Нацый у 1989 годзе, і яе

падпісалі амаль усе краіны сьвету. Канвэнцыя кажа, што ўсе дзеці — незалежна ад

краіны, мовы, веравызнаньня ці сямейных абставінаў — павінны мець роўныя

магчымасьці для жыцьця, разьвіцьця й шчасьця.

Асноўныя правы, якія мае кожнае дзіця:

1.права на імя, грамадзянства й ідэнтычнасьць

2.права на мэдычны догляд, абарону ад хвароб, дастатковую й збалянсаваную ежу

3.права на адукацыю

4.права на абарону ад гвалту, жорсткага абыходжаньня, любога віду

злоўжываньняў і эксьплюатацыі

5.права на абарону ад любых форм дыскрымінацыі

6.права не ўдзельнічаць у вайне й не пакутаваць ад яе

7.права на прытулак, дапамогу й годныя ўмовы жыцьця

8.права на гульню й адпачынак

9.права на свабоду інфармацыі, выказваньня й удзелу

10.права мець сям’ю, быць акружаным любоўю й клопатам

1 чэрвеня

Міжнародны дзень абароны дзяцей 

Канвэнцыя існуе для таго, каб зрабіць жыцьцё дзяцей бясьпечным і радасным. І ў гэты

дзень — і ня толькі ў гэты! — важна памятаць: дзеці маюць ня толькі абавязкі, але й

правы, а дарослыя павінны іх паважаць і дапамагаць ім расьці ў любові, дабрыні й

свабодзе.



асоба месяца

Янка Маўр
10.05.1883-3.08.1971

ЯНКА МАЎР
(САПРАЎДНАЕ ІМЯ — ІВАН ФЁДАРАЎ)

— АДЗІН З САМЫХ ВЯДОМЫХ
БЕЛАРУСКІХ ПІСЬМЕНЬНІКАЎ, ЯКІ

СТВАРЫЎ ШМАТ ЗАХАПЛЯЛЬНЫХ КНІГ
ДЛЯ ДЗЯЦЕЙ І МОЛАДЗІ. ЁН ВЕРЫЎ,
ШТО ПРАЗЬ ЛІТАРАТУРУ МОЖНА НЯ
ТОЛЬКІ РАСКАЗАЦЬ ПРА ПРЫГОДЫ,
АЛЕ Й НАВУЧЫЦЬ ПАРАЗУМЕНЬНЮ,
СЯБРОЎСТВУ Й СПРАВЯДЛІВАСЬЦІ.

ЁН НАРАДЗІЎСЯ Ў 1883 ГОДЗЕ Й ПРАЦАВАЎ НАСТАЎНІКАМ, ШМАТ ЧЫТАЎ, ЦІКАВІЎСЯ
ГІСТОРЫЯЙ І ГЕАГРАФІЯЙ, ПЕРАКЛАДАЎ КНІГІ З РОЗНЫХ МОВАЎ. ЯГО АПОВЕСЬЦІ — ГЭТА
ПАДАРОЖЖЫ Ў СЬВЕТ ПРЫРОДЫ, ВЕДАЎ І РОЗНЫХ КУЛЬТУР. АСАБЛІВУЮ ВЯДОМАСЬЦЬ

АТРЫМАЛА АПОВЕСЬЦЬ «ПАЛЕСКІЯ РАБІНЗОНЫ» — ПРА ЮНАКОЎ, ШТО ВЫПАДКОВА
АПЫНУЛІСЯ НА ВЫСПЕ Й МУСІЛІ САМАСТОЙНА ЗДАБЫВАЦЬ ЕЖУ, БУДАВАЦЬ ЖЫЛЬЛЁ Й

ДАПАМАГАЦЬ АДЗІН АДНАМУ.

БАГАТА ТВОРАЎ ЯНКІ МАЎРА ПЕРАНОСЯЦЬ ЧЫТАЧА Ў ДАЛЁКІЯ КРАІНЫ — ІНДЫЮ,
ІНДАНЭЗІЮ, АФРЫКУ. У АПОВЕСЬЦЯХ «СЫН ВАДЫ», «АМОК», «У КРАІНЕ РАЙСКАЙ

ПТУШКІ» ЁН РАСКАЗВАЎ ПРА ІНШЫЯ КУЛЬТУРЫ, АДКРЫВАЮЧЫ ДЗЕЦЯМ ЦЭЛЫ СЬВЕТ У
ЭПОХУ БЕЗ ІНТЭРНЭТА.

ЯНКА МАЎР БЫЎ НЯ ТОЛЬКІ ПІСЬМЕНЬНІКАМ, АЛЕ Й ГРАМАДЗКІМ ДЗЕЯЧАМ:
ПАДТРЫМЛІВАЎ МІР, ПРАВЫ ЧАЛАВЕКА, АДУКАЦЫЮ ДЛЯ ЎСІХ. ЁН УВАХОДЗІЎ У
МІЖНАРОДНЫЯ АРГАНІЗАЦЫІ, ШТО ЗМАГАЛІСЯ СУПРАЦЬ ВАЙНЫ Й ЗА РОЎНАСЬЦЬ

ПАМІЖ НАРОДАМІ. ЯГО КНІГІ — ГЭТА НЯ ТОЛЬКІ ПРЫГОДЫ, АЛЕ Й ЗАКЛІК ЖЫЦЬ У
ЗГОДЗЕ З ПРЫРОДАЙ І АДНО З АДНЫМ.



дзеці раяць

Рэкамендацыі
на дзіцячыя кнігі ад дзетак

Калі Вашыя дзеткі ці вучні
таксама любяць чытаць і

хацелі б падзяліцца аглядам
на кнігу, напішыце нам

buslanka.edu@gmail.com

ГАННА, 2 КЛЯСА, БЕЛАРУСЬ

 РАЮ ЧЫТАЦЬ “ПАЛЕССКІХ
РАБІНЗОНАЎ”, БО ГЭТА ВЕЛЬМІ

ЦІКАВАЯ КНІГА ПРА ДЗІЦЯЧЫЯ
ПРЫГОДЫ, ЖЫЦЬЦЁ БЕЗ БАЦЬКОЎ

І ВЫЖЫВАНЬНЕ Ў ЛЕСЕ.

У ЖАРТАЎЛІВАЙ ФОРМЕ -
ПРА СКЛАДАНАЕ. МЫ ЎСЕ

МАЕМ ПРАВА БЫЦЬ ТЫМІ, ХТО
МЫ ЁСЬЦЬ.

ІРЫНА, ЗША



беларусь па-над межамі

Дзякуем усім, хто падзяліўся з намі сваімі часьцінкамі Беларусі.
Няхай яны даюць сілы і натхненьне кожнаму нашаму чытачу. А мы

чакаем вашых варыянтаў адказу на пытаньне:

Дзе жыве Беларусь?

“ГЭТА БЫЎ МАЙСТАР-

КЛЯС АД МАСТАЧКІ

СЬВЕТЫ БАЕВАЙ”

БЕЛАРУСКІЯ ДЗЕТКІ

КІПРА



У ГЭТЫМ ГОДЗЕ МЫ АКТЫЎНА РАЗЬВІВАЕМ АНЛАЙН-ЗАНЯТКІ І ПРАПАНУЕМ НОВЫЯ
КУРСЫ ДЛЯ ДЗЕТАК РОЗНАГА ЎЗРОСТУ. 

ВАШАЙ УВАЗЕ - РАЗМОЎНЫ КЛЮБ ДЛЯ ВУЧНЯЎ 1-3 КЛЯСАЎ.
ТЭМА: “ЭМАЦЫЙНЫ ІНТЭЛЕКТ”

ШТО ЧАКАЕ ДЗЕТАК: 12 СУСТРЭЧ У ФОРМЕ КРЭАТЫЎНЫХ ЗАДАНЬНЯЎ, ДЫЯЛОГАЎ І
ПРАГЛЯДУ ЎРЫЎКАЎ МУЛЬЦІКАЎ. ШМАТ ПРАСТОРЫ ДЛЯ РАЗВАЖАНЬНЯЎ І

ЗНАЁМСТВА З САБОЙ І ІНШЫМІ.

ПЕРШАЯ ГРУПА ЎЖО ПАСЬПЯХОВА ЗАЙМАЕЦЦА, ТАМУ ЗАПУСКАЕМ ДАДАТКОВЫ НАБОР
І ЗАПРАШАЕМ ДАЛУЧАЦЦА!

ПА ПЫТАНЬНЯХ - ПІШЫЦЕ НАМ BUSLANKA.EDU@GMAIL.COM

Навіны ў беларускіх школах

Беларуская школа ў Варшаве
Эмацыйны інтэлект

Падтрымайце школку:

Бусьлянка рэкамэндуе!

ВЫНІКАМІ НЕВЕРАГОДНАЙ
ПРАЦЫ НА КУРСЕ “МОВА

ШТОДЗЁННАСЬЦІ”
ДЗЕЛЯЦЦА @PAKRYSIE І

ВУЧНІ КУРСУ:

ШУКАЙЦЕ ТУТ



ПАДЧАС НАШЫХ ЗАНЯТКАЎ:

- ВЫ ДАВЕДАЕЦЕСЯ, КОЛЬКІ ЦІКАВЫХ МЯСЬЦІНАЎ У ВАРШАВЕ ПАВЯЗАНА ЗЬ БЕЛАРУСЬСЮ Й БЕЛАРУСАМІ,
- ДАЗНАЕЦЕСЯ ШМАТ ЦІКАВЫХ ГІСТОРЫЙ,
- НАВУЧЫЦЕСЯ ЗАЙМАЛЬНА ДЫ ЗЬ ІСКРЫНКАЮ РАСКАЗВАЦЬ ІХ ГЛЕДАЧАМ ПАДЧАС ШПАЦЫРАЎ,
- ДАВЕДАЕЦЕСЯ ПРА ЦІКАВІНКІ Й СКЛАДАНАСЬЦІ ПРАЦЫ ГІДА (ПРАВАДНІКА),
- НАНОВА ЎБАЧЫЦЕ ЗНАЁМЫЯ ВАМ КУТОЧКІ ПОЛЬСКАЕ СТАЛІЦЫ.

КОЛЬКАСЬЦЬ СУСТРЭЧ: 4 СУСТРЭЧЫ НА МЕСЯЦ, ШТОСУБОТЫ
КАЛІ: ЛІПЕНЬ
УЗРОСТ: 10-14 ГАДОЎ
КОЛЬКАСЬЦЬ УДЗЕЛЬНІКАЎ: 6-10 ЧАЛАВЕК
КОШТ: 50 ЗЛОТЫХ/СУБОТА 18

Каб далучыцца,
запоўніце анкету:

ШЧЫРА

ЗАПРАШАЕМ

ПАДЛЕТКАЎ У

ШКОЛУ ЮНАГА

ГІДА!

Бусьлянка рэкамэндуе!



КОЛЬКАСЬЦЬ СУСТРЭЧАЎ - 6
ПЛЯТФОРМА - GOOGLE MEET

СТАРТ - 05.06.2025
КОШТ - 150 ZŁ

УСІХ АХВОТНЫХ ЗАПРАШАЮ ДАЛУЧЫЦЦА ДА
НЕВЯЛІЧКАГА КУРСУ ЛЕКЦЫЙ, ПРЫСЬВЕЧАНАМУ

НАДЗЁННЫМ ПРАБЛЕМ У БЕЛАРУСКІМ МАЎЛЕНЬНІ! 
І ІХНАМУ РАЗЬВЯЗАНЬНЮ🙂

"А ЯК ПА-БЕЛАРУСКУ?" - АНЛАЙН-КУРС,
ПРЫСЬВЕЧАНЫ ПРАБЛЕМАМ КАЛЬКАВАНЬНЯ

(БЯЗДУМНАГА ПАЗЫЧАНЬНЯ) СЛОВАЎ, ВЫРАЗАЎ,
КАНСТРУКЦЫЙ ЗЬ РАСЕЙСКАЙ У БЕЛАРУСКУЮ МОВУ.

МЫ РАЗЬБЯРОМ НАЙБОЛЬШ І НАЙМЕНШ
ВІДАВОЧНЫЯ, НАВУЧЫМСЯ ЎНІКАЦЬ ІХ, ПРАЗ
САПРАЎДНУЮ РАЗНАСТАЙНАСЬЦЬ І ПЯРЭСТАСЬЦЬ

БЕЛАРУСКАЕ МОВЫ:)

ШЧЫРА ЗАПРАШАЮ!

Бусьлянка рэкамэндуе!

ЗАПІСАЦЦА

"А ЯК ПА-БЕЛАРУСКУ?"

 АНЛАЙН КУРС

"А ЯК ПА-БЕЛАРУСКУ?"
 АНЛАЙН КУРС

урок?

лекцыя?

СПАДАР ЮРАСЬ ЗАПРАШАЕ:



гутарка з настаўнікам
2. Чаму Вы абралі менавіта яе?

У школе мой самы любімы прадмет быў беларуская мова, а
найлепшая настаўніца - Людміла Аляксадраўна. А потым быў
каледж і таксама любімы прадмет – беларуская мова і любімая
настаўніца Ірына Уладзіміраўна. А потым быў ужо ўніверсітэт

і цэлы факультэт беларускай мовы! І любімая выкладчыца
Клара Макараўна. То бок да прафесіі мяне прывялі мае

настаўнікі, якія ўзорна размаўлялі па-беларуску, любілі свой
прадмет і былі цудоўнымі людзьмі.

4. Апішыце Ваш звычайны працоўны дзень.
Звычайны дзень настаўніка – абуджаесься рана, пажадана зь
вечара скласьці ўсе неабходныя рэчы – сшыткі, падручнікі,

карткі, дадатковы матэрыял для заняткаў – напярэдадні,
увечары. Абавязкова прыходзіш раней (не менш чым за 15-20

хв), каб прыгатавацца да першага ўрока. Рыхтуеш дошку, пішаш
на ёй сёньняшную дату і “Класная работа”, дадатковы матэрыял
упарадкоўваеш на дошцы. Раздаеш вучням сшыткі для працы ў
класе. Далей – сустракаеш вучняў, яны вітаюцца і пачынаюцца

заняткі. Урок за урокам для настаўніка пралятаюць хутка. У
канцы дня праводзіш дадатковыя заняткі з вучнямі, якія

патрабуюць дапамогі. 

6. Як прафэсыя зьмяніла Вашае жыцьцё?
Як уплывае на яго?

Насамрэч зьмяніла моцна – настаўнік беларускай мовы ў
краіне, дзе амаль не гавораць па-беларуску – гэта

вызваньне. Штодзённа прыходзілася даказваць, што
беларуская мова вартая, каб на ёй думаць і гаварыць, а

беларуская літаратура - цікавая і разнастайная. Мае
настаўнікі ў жыцьці таксама гаварылі на роднай мове і былі
прыкладам для мяне. Я гавару на польскай мове ў працы, а
штодзённа зь сябрамі і блізкімі размаўляю па-беларуску.

Апошнім часам я працую над праектамі, якія скіраваныя на
тое, каб паказаць, наколькі беларуская мова цікавая й

разнастайная. І дзякуючы водгукам гледачоў, у мяне гэта
пакуль атрымліваецца.

1. Назва Вашай прафэсыі.
Настаўнік беларускай мовы.

3. Дзе і як доўга Вы вучыліся/набіраліся досьведу, каб стаць
тым, кім Вы сталі?

Спачатку вучыўся ў Нясвіжскім каледжы. Навучанне цалкам
было па-беларуску. А потым быў БГПУ імя Максіма Танка ў

Мінску на факультэце беларускай мовы і літаратуры. Агулам 9
гадоў вучобы атрымалася.

5. Якія плюсы (бонусы) і мінусы ў Вашай прафэсыі?
Плюсы – кожны дзень заўсёды новыя падзеі, новыя размовы з
вучнямі і калегамі, бацькамі. Падабаецца, што ты маеш сваё

сталае месца, свой кляс, кабінэт, і ты сапраўдны гаспадар яго,
павінен сачыць, каб было ўтульна й прыемна падчас заняткаў.

Плюс - гэта тое, што падчас працы ты знаёмісься зь вялікай
колькасьцю дзяцей і іх бацькоў, некаторыя становяцца сябрамі

на доўгія гады. Мінус – гэта шматлікія патрабаваньні і ціск
збоку адміністрацыі школы, адустнасьць цікавых і

разнастайных беларускамоўных праграм і матэр’ялаў. Плюс -
гэта адпачынак летам, ніякіх заняткаў, але летам можа быць

іншая праца – экзамены і праца ў летніку.

8. З чаго пачаць ужо цяпер дзецям шлях да прафэсыі? 
Пачніце свой шлях з чытаньня, настаўнік беларускай
мовы павінен шмат умець чытаць і ведаць дасканала

літаратуру. Першыя кніжкі ў мяне былі Коласа, потым
дадаліся кнігі Алены Васілевіч, потым Івана Мележа – і

так паступова я паглыбляўся ў беларускую мову і
літаратуру. Таксама звярніце ўвагу на тое, каб гаварыць

і пісаць на роднай мове без памылак – гэта не
катастрафічна, але заўважаюць людзі і бывае непрыемна. 

7. Ці параіце сваю прафэсыю сучасным дзецям? Чаму?
Параіў бы гэтую прафесію тым, хто гатовы да штодзённай

камунікацыі з іншымі ў першую чаргу. Прафесія настаўніка –
гэта руплівая, але вартая таго праца. Тваю працу заўважаюць

у першую чаргу дзеці і бацькі і яны будуць табе ўдзячныя,
калі ты з душою будзеш працаваць. А мова дадае табе яшчэ

асаблівы густ – ты можаш даць парады, як пісаць і настаўніку
хіміі альбо матэматыкі, а з настаўнікам гісторыі можаш удала

спрачацца пра паходжаньне Рагвалода і Рагнеды.

9. Дзе можна паназіраць за Вашай дзейнасьцю?

Зараз я, бывае, праводжу анляйн-заняткі з вучнямі
па беларускай мове індывідуальна. Але таксама

чытаю вершы і распавядаю пра словы і іх
вымаўленне і правапіс у сваім ТыкТок канале

PraPravapis. Аналягічна дублюю відэа на
YouTube.

@PRAPRAVAPIS



напрыканцы

Вясёлыя кацяняткі ўжо
бавяць свой летні час!

Прыдумай для сябе тры
летнія заняткі і абавязкова
правядзі сваё лета весела і

бадзёра! 

Да сустрэчы!

Падтрымаць часопіс:

Для зваротнай сувязі:


